
Taarifa ya tahadhari kwa wanahisa

Kwa mujibu wa kanuni ya 53(6) ya Kanuni za Soko la Hisa la Dar es Salaam (DSE), kampuni zinatakiwa kutoa
taarifa mara tu zinapokuwa na uhakika kuwa matokeo ya utendaji kifedha kwa kipindi kitakachokuja yatakuwa
chini ya asilimia 25 ikilinganishwa na matokeo ya kipindi Kilichopita.

Matukio kadhaa yanategemea kuathiri matokeo ya uendeshaji kwa kipindi cha miezi sita kinachoishia tarehe 30
Septemba 2020. Hii ikijumuisha athari za kufunga laini za simu kwa mujibu wa maelekezo ya Mamlaka ya
Mawasiliano Tanzania pamoja na athari za janga la COVID-19 katika uchumi na biashara yetu. Kufuatia matukio
haya, na baada ya tathmini ya kina ya utendaji wetu kifedha na kiuendeshaji, Bodi inategemea kuwa matokeo ya
Kampuni kwa miezi sita inayoishia tarehe 30 Septemba 2020 yatakuwa yameathirika. Pia, faida ya uendeshaji
kwa miezi sita inayoishia tarehe 30 Septemba 2020 inategemewa kuwa angalau asilimia 25 chini ya faida ya
uendeshaji ya Shi 75.5 bilioni kwa kipindi husika kwa mwaka uliopita.

Kampuni inategemea kutangaza matokeo ya nusu mwaka kwa miezi sita inayoishia tarehe 30 Septemba 2020
na isiyozidi tarehe 13 Novemba 2020.

Tahadhari inatolewa kwa Wanahisa kuwa waangalifu wanapofanya miamala inayohusu hisa za kampuni kupitia
DSE hadi hapo matokeo ya nusu mwaka kwa miezi sita inayoishia tarehe 30 Septemba 2020 yatakapotangazwa.

Taarifa ya fedha ambayo inahusiana na tahadhari hii haijakaguliwa na wakaguzi huru wa kampuni.

